
«Իրավական ակտերի մասին» Լեռնային Ղարաբաղի Հանրապետության օրենքի 

71-րդ հոդվածին համապատասխան՝ Լեռնային Ղարաբաղի Հանրապետության 

կառավարությունը որոշում է. 
 

1. Լեռնային Ղարաբաղի Հանրապետության կառավարության 2009 թվականի 

հունիսի 23-ի «Առողջական վիճակի պարտադիր նախնական (աշխատանքի 

ընդունվելիս) և պարբերական բժշկական զննության կարգը, գործունեության 

ոլորտների, որոնցում զբաղված անձինք ենթակա են առողջական վիճակի պարտադիր 

զննության, և բժշկական զննության ծավալի ու հաճախականության ցանկը, անձնական 

սանիտարական (բժշկական) գրքույկի, բժշկական զննության ենթակա անձանց 

անվանացանկը, անձին ժամանակավորապես աշխատանքի չթույլատրելու մասին 

որոշման ձևերը հաստատելու և ԼՂՀ կառավարության 2003թ. մայիսի 27-ի թիվ 169 

որոշումն ուժը կորցրած ճանաչելու մասին» N 396-Ն որոշման մեջ կատարել հետևյալ 

լրացումները` 

1) N 1 հավելվածի  

ա. 9-րդ կետի 1-ին ենթակետում և 18-րդ կետում «կնիքով» բառից հետո լրացնել 

«եթե կազմակերպությունը կնիք ունի» բառերը. 

բ.  Հավելվածը լրացնել հետևյալ բովանդակությամբ` 21-րդ և 22-րդ կետերով. 

«21. Սույն որոշման N 2 հավելվածի 1-ին, 2-րդ, 3-րդ կետերում նշված անձանց, 

ինչպես նաև 4-րդ կետով նշված այն անձանց նկատմամբ, ովքեր արտադրական 

պրակտիկա են անցնում N 2 հավելվածի 1-ին, 2-րդ և 3-րդ կետերում նշված 

կազմակերպություններում, սանիտարական (բժշկական) գրքույկի առկայության և 

(կամ) Լեռնային Ղարաբաղի Հանրապետության օրենսդրությամբ սահմանված կարգով 

լրացված լինելու նկատմամբ օրենքով սահմանված կարգով վերահսկողությունն 

իրականացնում է Լեռնային Ղարաբաղի Հանրապետության գյուղատնտեսության 

նախարարության կառավարման ոլորտում գործող Սննդամթերքի անվտանգության 

պետական ծառայությունը: 

22. Սույն կարգի 21-րդ կետում նշված անձանց սանիտարական (բժշկական) 

գրքույկի բացակայության կամ Լեռնային Ղարաբաղի Հանրապետության 

օրենսդրությամբ սահմանված կարգով լրացված չլինելու դեպքում դրա մասին 

տեղեկացվում է Լեռնային Ղարաբաղի Հանրապետության առողջապահության 

նախարարության պետական հիգիենիկ և հակահամաճարակային տեսչությանը, իսկ 



տվյալ անձինք Լեռնային Ղարաբաղի Հանրապետության գյուղատնտեսության 

նախարարության Սննդամթերքի անվտանգության պետական ծառայության պետի 

որոշմամբ չեն թույլատրվում աշխատանքի` մինչև խախտումը սահմանված կարգով 

վերացնելը:». 

2) N 3 հավելվածի ձևի 2-րդ կետի աղյուսակի 3-րդ սյունակում «կնիքը» բառից հետո 

լրացնել «,եթե բժիշկը կնիք ունի» բառերը: 
2. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից: 

ԹՎԱԿԱՆԻ ՀՈՒՆԻՍԻ 23-Ի N 396-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ 

ՄԱՍԻՆ»  ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

 

Անհրաժեշտությունը 

 Նախագծի ընդունումը պայմանավորված է սննդի արդյունաբերության ոլորտի, 

գյուղացիական անասնապահական տնտեսությունների, սննդամթերքի պահեստների և 

բազաների աշխատողների՝ ովքեր շփվում են սննդամթերքի հետ դրանց արտադրման, 

պահպանման և իրացման ընթացքում, բոլոր տեսակի փոխադրամիջոցներով 

փոխադրման ժամանակ սննդամթերքի հետ անմիջականորեն շփվող, հանրային սննդի 

կազմակերպություններում,  սննդի առևտրի  օբյեկտներում  աշխատող անձանց, ինչպես 

նաև քոլեջների, ուսումնարանների, հանրակրթական դպրոցների սաների, բարձրագույն 

ուսումնական հաստատությունների ուսանողների, ովքեր արտադրական պրակտիկա 

են անցնում այն հաստատություններում, որոնց աշխատողները ենթակա են 

առողջական վիճակի պարտադիր բժշկական զննության (հետազոտությունների)  

սանիտարական (բժշկական) գրքույկի առկայության և (կամ) Լեռնային Ղարաբաղի 

Հանրապետության օրենսդրությամբ սահմանված կարգով լրացված լինելու նկատմամբ 

օրենքով սահմանված կարգով վերահսկողության իրականացման իրավասությամբ 

Լեռնային Ղարաբաղի Հանրապետության գյուղատնտեսության նախարարության 

կառավարման ոլորտում գործող Սննդամթերքի անվտանգության պետական 

ծառայությանը լիազորելու անհրաշեշտությամբ: 
 

Ընթացիկ իրավիճակը և խնդիրները 

 Նախնական և պարբերական բժշկական զննության չենթարկված, ինչպես նաև 

բժշկական զննության արդյունքում «Առողջական վիճակի պարտադիր նախնական 

(աշխատանքի ընդունվելիս) և պարբերական բժշկական զննության» կարգի 10-րդ 

կետում նշված հիվանդություններից որևէ մեկով բժշկական զննության արդյունքում 

ախտորոշված անձինք՝ ընդ որում նաև սննդի շղթայի փուլերում աշխատող, Լեռնային 

Ղարաբաղի Հանրապետության առողջապահության նախարարության պետական 

հիգենիկ և հակահամաճարակային տեսչության պետի որոշմամբ չեն թուլյատրվում 

աշխատանքի՝ մինչև սահմանված կարգով բժշկական զննության ենթարկվելը, իսկ 

հիվանդության դեպքում՝ մինչև առողջացումը: Քանի որ սննդի շղթայի փուլերում սննդի 

անվտանգության բնագավառում վերահսկողություն իրականացնող մարմինը Լեռնային 

Ղարաբաղի Հանրապետության գյուղատնտեսության նախարարության Սննդամթերքի 

անվտանգության պետական ծառայությունն է, ուստի նպատակահարմար ենք գտնում  

սննդի շղթայի փուլերում աշխատող նախնական և պարբերական բժշկական զննության 

չենթարկված անձանց աշխատանքի չթույլատրելու իրավասությամբ օժտել Լեռնային 

Ղարաբաղի Հանրապետության գյուղատնտեսության նախարարության Սննդամթերքի 

անվտանգության պետական ծառայությանը: 
   

Նախագծի մշակման գործընթացում ներգրավված անձինք 

 Նախագիծը մշակվել է Լեռնային Ղարաբաղի Հանրապետության 

գյուղատնտեսության նախարարության սննդամթերքի անվտանգության պետական 

ծառայության աշխատակազմի և գյուղատնտեսության նախարարության 

իրավաբանական բաժնի կողմից:   

 



Ակնկալվող արդյունքը 
 Իրավական ակտի նախագծի ընդունման դեպքում Լեռնային Ղարաբաղի 

Հանրապետության գյուղատնտեսության նախարարության Սննդամթերի 

անվտանգության պետական ծառայության լիազորությունների մեջ կմտնի նաև սննդի 

շղթայի փուլերում աշխատող նախնական և պարբերական բժշկական զննության 

չենթարկված անձանց աշխատանքի չթույլատրելու իրավասությունը, որով ևս մեկ 

քայլով կապահովվի սննդամթերքի բնագավառում սպառողների առողջության 

անտվանգությունը, ինչպես նաև էլ ավելի կամրապնդվի և դյուրին կդառնա 

սննդամթերքի անվտանգության նկատմամբ պետական վերահսկողությունը: 

 
 

Այլ տեղեկություններ  

Նախագիծը սահմանված կարգով դրվել է հանրային քննարկման ԼՂՀ 

գյուղատնտեսության նախարարության պաշտոնական կայքէջում: Սահմանված 

ժամկետներում առաջարկություններ կամ դիտողություններ չեն ստացվել:    
 

 

ԼՂՀ ԳՅՈՒՂԱՏՆՏԵՍՈՒԹՅԱՆ  

ՆԱԽԱՐԱՐ        Ա.ԽԱՉԱՏՐՅԱՆ  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ՏԵՂԵԿԱՆՔ 

«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 

ԹՎԱԿԱՆԻ ՀՈՒՆԻՍԻ 23-Ի N 396-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ 

ՄԱՍԻՆ»  ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԼԵՌՆԱՅԻՆ ՂԱՐԱԲԱՂԻ 

ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ 

ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ 

ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
  

§Լեռնային Ղարաբաղի Հանրապետության կառավարության 2009 թվականի 

հունիսի 23-ի N 396-Ն որոշման մեջ լրացումներ կատարելու մասին» Լեռնային 

Ղարաբաղի Հանրապետության կառավարության որոշման նախագծի ընդունման 

կապակցությամբ Լեռնային Ղարաբաղի Հանրապետության պետական կամ տեղական 

ինքնակառավարման մարմինների բյուջեներում ծախսերի և եկամուտների 

ավելացումներ կամ նվազեցումներ չեն նախատեսվում: 
 

 

 

 

ՏԵՂԵԿԱՆՔ 

«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 

ԹՎԱԿԱՆԻ ՀՈՒՆԻՍԻ 23-Ի N 396-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ 

ՄԱՍԻՆ»   ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ 

ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ   ՄԱՍԻՆ 
  

 

§Լեռնային Ղարաբաղի Հանրապետության կառավարության 2009 թվականի 

հունիսի 23-ի N 396-Ն որոշման մեջ լրացումներ կատարելու մասին» Լեռնային 

Ղարաբաղի Հանրապետության կառավարության որոշման նախագծի ընդունման 

առնչությամբ այլ իրավական ակտերում փոփոխություններ կամ լրացումներ 

կատարելու անհրաժեշտություն չի առաջանում: 
 

 

ԼՂՀ ԳՅՈՒՂԱՏՆՏԵՍՈՒԹՅԱՆ  

ՆԱԽԱՐԱՐ        Ա.ԽԱՉԱՏՐՅԱՆ  

 

 

 

 

 

 

 

 



ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 

«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 

ԹՎԱԿԱՆԻ ՀՈՒՆԻՍԻ 23-Ի N 396-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ 

ՄԱՍԻՆ»  ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

 

§Լեռնային Ղարաբաղի Հանրապետության կառավարության 2009 թվականի 

հունիսի 23-ի N 396-Ն որոշման մեջ լրացումներ կատարելու մասին» Լեռնային 

Ղարաբաղի Հանրապետության կառավարության որոշման նախագծի վերաբերյալ 

առաջարկություններ և դիտողություններ չկան: 

 

ԼՂՀ  ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ 

ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ԲԱԺՆԻ  ՊԵՏ                                       Ա. ԳԱԼՍՏՅԱՆ  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ԼՂՀ  ԿԱՌԱՎԱՐՈՒԹՅԱՆ ԵՎ ԼՂՀ ՎԱՐՉԱՊԵՏԻ 

ՈՐՈՇՈՒՄՆԵՐԻ ԱՌԱՔՄԱՆ  ԹԵՐԹԻԿ 
 

 

   Որոշման նախագծի անվանումըª 

 §Լեռնային Ղարաբաղի Հանրապետության կառավարության 2009 թվականի 

հունիսի 23-ի N 396-Ն որոշման մեջ լրացումներ կատարելու մասին» 

  

 Նախագիծը ներկայացնողըª  

   ԼՂՀ գյուղատնտեսության նախարարություն 

 

 ԼՂՀ կառավարության և ԼՂՀ վարչապետի որոշումներն ուղարկել` 

1. ԼՂՀ գյուղատնտեսության նախարարություն  

2. ԼՂՀ արդարադատության նախարարություն  

3. ԼՂՀ ֆինանսների և էկոնոմիկայի նախարարություն 

4. ԼՂՀ առողջապահության նախարարություն 

 

 

 Նախագիծը պատրաստողը`        

 ԼՂՀ գյուղատնտեսության նախարարության սննդամթերքի անվտանգության 

պետական ծառայության աշխատակազմ և գյուղատնտեսության նախարարության 

իրավաբանական բաժին 

  

 

                _______________________    Ա. ԳԱԼՍՏՅԱՆ 

           (ստորագրությունը) 

 

 

                  §______¦ ________________  2014Ã.  

 

 

 


